
Seduta tal-21 ta' Novembru, 2013

Citazzjoni Numru. 769/2013

BLMG LIMITED (C-51824)

VS

TAL-MADONNA DEVELOPMENTS LIMITED (C-46250)
u lvan u Bernardette konjugi Bartolo

[I-Qorti:

Rat ir-Rikors Mahluf imressaq fit-8 ta’ Awwissu, 2013, li
bih u ghar-ragunijiet hemm imsemmija, [-kumpannija
attrici talbet li din il-Qorti (a) ssib li l-imharrkin, flimkien u
solidalment bejniethom, ghandhom ihallsuha s-somma ta’

mija u hamsa u tmenin elf erba’ mija u erbghin euro (€
185,440) li tirrapprezenta kreditu mistqarr favuriha mill-
kumpannija mharrka fuq att nutarili ta’ kostituzzjoni ta’
debitu tas-26 ta’ Settembru, 2011, fl-atti tan-Nutar Dottor
Mark Cutajar, li fuqu I-imharrkin mizzewgin Bartolo dehru
bhala garanti solidali tal-obbligazzjonijiet tal-istess
kumpannija mharrka; u (b) tikkundanna lill-imharrkin,
flimkien u solidalment bejniethom, biex ihallsuha dik is-
somma ta’ mija u hamsa u tmenin elf erba’ mija u erbghin
euro (€ 185,440). Talbet ukoll l-ispejjez;

Rat id-degriet taghha tat-22 ta’ Awwissu, 2013, li bih
ordnat in-notifika lill-imharrkin u tat direttivi lill-kumpannija
attri¢i dwar it-tressiq tal-provi min-naha taghha;

Rat li I-imharrkin lagghu n-notifika tal-atti tar-Rikors Mahluf
u tal-Awviz tas-Smigh', imma nagsu li jressqu t-Twegiba
fiz-zmien moghti lilhom mil-ligi u b’hekk waqghu
kontumadi;

Semghet ix-xhieda mressqga mill-kumpannija attric¢i;

Rat id-degriet taghha tat-22 ta’ Ottubru, 20132, i bih u fuq
talba maghmula mill-avukati tal-imharrkin ghall-finijiet tal-
artikolu 158(10) tal-Kapitolu 12 tal-Ligijiet ta’ Malta, tat lill-
imharrkin zmien biex iressqu n-Nota bis-sottomissjonijiet
taghhom dwar il-kaz;

Rat li l-imharrkin ma nqdewx langas b’dik |-opportunita’
moghtija lilhom saz-zmien lilhom moghti;

Rat id-degriet taghha tat-22 ta’ Ottubru, 2013, li bih halliet
il-kawza ghal-lum ghas-sentenza;

Rat I|-atti kollha tal-kawza;

Ikkunsidrat:

! Pagg. 18 tergo u 20 tal-process
2 Pag. 23 tal-process

i din hija kawza ghall-kundanna ghall-hlas ta’ dejn
mistqarr fkuntratt pubbliku. Il-kumpannija mharrka kienet
bieghet art fabbrikabbli li tinsab fi Triq il-Gardiel, Wied il-
Ghajn, lill-kumpannija attri¢i, imma hareg li bic¢a minn din
l-art kienet registrata fisem il-Gvern ta’ Malta. Bis-sahha
ta’ kuntratt ta’ kostituzzjoni ta’ debitu pubblikat fis-26 ta’
Settembru, 2011°, I-kumpannija mharrka u z-zewg
imharrkin |-ohrajn mizzewgin Bartolo kienu ntrabtu li, hekk
kif tohrog is-sejha ghall-offerti min-naha tal-Gvern, I-
bicctejn mill-imsemmija art i jinsabu redistrati fuq isem il-
Gvern ta’ Malta jinkisbu mill-kumpannija attri¢i, imma I-
kumpannija mharrka taghmel tajjeb ghan-nefga i tkun
mehtiega biex isir it-trasferiment. L-imharrkin mizzewgin
Bartolo dahlu garanti solidalment mal-kumpannija
mharrka fdik ir-rabta u sahansitra ikkostitwew ipoteka
spedjali fuq gid taghhom li jinsab fRahal Gdid;

llli I-kumpannija attri¢i kisbet |-imsemmija bi¢ctejn art
minghand il-Gvern ta’ Malta bis-sahha ta’ kuntratt pubbliku
tat-28 ta’ Frar, 2013*, fl-atti tan-Nutar Dottor Tania Spiteri,
ghall-prezz ta’ mija u hamsa u sebghin elf u hames mitt
euro (€ 175,500) u tant il-patti u I-kundizzjonijiet I-ohrajn
hemm magbula. Biex sar dak il-kuntratt, il-kumpannija
attrici hallset ukoll il-boll fis-somma ta’ tmint elef seba’
mija u hamsa u sebghin euro (€ 8,775) flimkien ma’ elf
mija u hamsa u sittin euro (€ 1,165) fi spejjez u drittijiet
tan-nutar marbuta mal-pubblikazzjoni tal-kuntratt;

lli bittra uffigjali tal-20 ta’ Mejju, 2013°, il-kumpannija
attrici baghtet titlob lill-imharrkin ihallsuha s-somma
minfuga minnha fug l-imsemmi kuntratt, u billi dan il-hlas
baga’ ma sarx, fethet il-kawza fit-8 ta’ Awwissu, 2013;

[l mix-xhieda mismugha waqt is-smigh minn
rapprezentant tal-kumpannija attrici®, hareg li sallum ma
sar |-ebda hlas mill-imsemmija somma u langas inghatat
ragun tajba ghaliex dan ma sarx;

® Dok “A” fpagg. 5 — 8 tal-process

* Dok “B”, fpagg. 9 sa 12 tal-process

® Dok “C”, fpagg. 13 — 4 tal-process

® Xhieda ta’ Michael Bugeja 22.10.13, fpagg. 21 — 2 tal-process

lli, fid-dawl ta’ dan kollu, I-Qorti ssib |i t-talbiet attri¢i huma
misthogga u sejra tilgaghhom;

Ghal dawn ir-ragunijiet, il-Qorti gieghda taqgta’ u tiddeciedi
I-kawza billi, fil-kontumacja tal-imharrkin:

Tilga’ I-ewwel talba attric¢i u ssib li I-imharrkin, flimkien u
solidalment bejniethom, ghandhom jaghtu lill-kumpannija
attri¢i s-somma ta’ mija u hamsa u tmenin elf erba’ mija u
erbghin euro (€ 185,440) Ii tirrapprezenta n-nefga li |-
kumpannija attrici ghamlet biex kisbet art fWied il-Ghajn,
liema nefga I|-kumpannija mharrka ntrabtet li taghmel
tajjeb ghaliha fuq att nutarili tas-26 ta’ Settembru, 2011, fl-
atti tan-Nutar Dottor Mark Cutajar, u fuqg liema kuntratt I-
imharrkin mizzewgin Bartolo dehru bhala garanti solidali
tal-obbligazzjonijiet tal-istess kumpannija mharrka;

Tilga’ t-tieni talba attrici u tikkundanna lill-imharrkin,
flimkien u solidalment bejniethom, biex ihallsu lill-
kumpannija attri¢i s-somma msemmija ta’ mija u hamsa u
tmenin elf erba’ mija u erbghin euro (€ 185,440); u

Tordna li |-imharrkin ihallsu l-ispejjez tal-kawza Kkif
mitlub.

< Sentenza Finali >

